LE S'A' TROVA'

Dopo 60 ani e s'à trovà

co a comunità del so paese

ancora in forma e bée:

e sorée Adèe e Ana Dianese

a Maria D'Andrea

ciamada Pitanéa.

Adée 97 Ana 85 Maria 84

in tute e fa 266 ani

e le pesa 146 chilogrami.

Questo no vol dir un bel gnente 

parché e à lavorà par ani e ani

onestamente in fameja

e a l'iutificio de Noventa

co piova vento tormenta

andata e ritorno a pie

e sen nel 26 - 36 - 46!

Co'l Piave s'à ingiazà

i lo à passà  a pie

par andar a lavorar!

Done oneste  bone

persone de onor de cuor

forti inteigenti

e senpre soridenti

anca se é à pers un fià de denti.

Auguri afetuosi tanti e caeorosi!

                           Lisa Davanzo

